
MINISTRY OF CULTURE, YOYTH AND SPORTS
RAPORTI NGA PROCESI I KONSULTIMIT
PËR KONCEPT DOKUMENTIN PËR ART DHE KULTURË
Hyrja/sfondi

Qeveria dhe Kuvendi i Republikës së Kosovës prej më shumë se 16 vitesh, kanë hartuar, miratuar e zbatuar një bazë ligjore për rregullimin e fushës së kulturës, e cila ka mundësuar një nivel të caktuar të përkrahjes dhe shtrirjes së aktivitetit kulturor në Republikën e Kosovës. Ndryshimi i rrethanave politike, shoqërore dhe juridike nga koha e hartimit dhe deri më sot, konteksti i ndryshuar teknologjik dhe reformat e vazhdueshme sistemore në administratën shtetërore, kanë sjellë shpërputhje të rëndësishme ndërmjet rregullimit aktual ligjor dhe rrethanave aktuale objektive krejtësisht të ndryshuara në shoqëri, e në këtë kontekst edhe në fushën e kulturës. Prandaj, transformimi i kornizës ligjore në fushën e kulturës, determinohet edhe nga faktorët zhvillimor e historik.

Zhvillimi gradual i kapaciteteve në skenën e pavarur kulturore nga koha kur është hartuar korniza aktuale ligjore, depërtimet e rëndësishme në hartën kulturore evropiane dhe botërore përmes iniciativës së lirë të operatorëve kulturor në cilësi të subjektit të organizuar apo individuale nga Republika e Kosovës, ka përcaktuar nevojën e rregullimit ligjor të statusit të skenës së pavarur kulturore. Ky qëllim nuk mund të arrihet pa ndërhyrje në strukturën aktuale, gjegjësisht, korniza aktuale nuk lejon arritjen e këtij qëllimi të interesit të rëndësishëm publik.

Eliminimi i dispozitave të tepërta dhe të pazbatueshme, rregullimet kufizuese e të pajustifikueshme si dhe domosdoshmëria për derregullim të çështjeve të caktuara në këtë fushë, gjithashtu nuk mund të arrihet pa një rishikim e reformë të strukturës së ligjeve që prekin kulturën dhe muzetë.
Finalizimi i këtij Koncept Dokumenti është bërë pas përmbylljes së procesit të konsultimit publik i cili është bërë në formë elektronike përmes platformës qeveritare.  Procesi i konsultimeve publike me shoqërinë civile dhe grupet e interesit është  mundësi për të propozuar  edhe  çështjet  tjera të cilat konsiderohen se janë të rëndësishme dhe të nevojshme për diskutim. Ofrimi i sugjerimeve, komenteve dhe rekomandimeve të qarta dhe të argumentuara, do të kontribuonte drejtpërdrejtë në përmirësimin e cilësisë së projekt aktit normativ të propozuar.

Mundësinë për të dhënë komente e kanë pasur të gjitha grupet e interesit, qytetarët e Republikës së Kosovës dhe ekspertë të ndryshëm përmes platformës elektronike te publikuar ne web faqen e MKRS-së. Konsultimi i këtij Dokumenti është bërë në pajtim të plotë me Rregulloren Nr. 05/2016 për standardet minimale për procesin e konsultimit publik. 

Ecuria procesit të konsultimit

Pas përmbylljes së procesit të konsultimit paraprak (sipas Rregullores së Punës së Qeverisë Nr. 09/2011, neni 7), Koncept Dokumenti është publikuar për konsultim me publikun në platformën elektronike me datë 20.06.2022 dhe ka qenë e hapur për komente deri me datë 08.07.2022. 
Sipas Rregullores për standardet minimale të konsultimit publik, Koncept Dokumenti në fjalë është publikuar së bashku me Dokumentin e Konsultimit, i cili në formë të shkurtër ka paraqitur informatat e përmbledhura për Koncept Dokumentin, qëllimet, objektivat, opsionet dhe hapësirën për konsultim, informatat për hapat pas përfundimit të procesit të konsultimit etj. 
Qëllim kryesor i konsultimit publik për Koncept Dokumenti, ka qenë që Ministria Kulturës, Rinisë dhe Sportit, si Organ Propozues, të sigurojë opinionet, komentet dhe rekomandimet nga grupet e caktuara të interesit për opinionet dhe vlerësimet e tyre përkitazi me  dispozitat e këtij Projekt akti. Rëndësia e konsultimit publik me akterët përkatës do të ndikon drejtpërdrejtë  në cilësinë e përmbajtjes së Koncept Dokumenti në fjalë.
	Metodat e Konsultimit
	Datat/kohëzgjatja
	Numri i pjesëmarrësve/kontribuesve

	1. Konsultimet me shkrim / në mënyrë elektronike;
	5 ditë pune 
	0 Kontribuuesi 

	2. Publikimi në ueb faqe/Platforma elektronike
	15 ditë pune 
	2 Kontribuues 

	
	
	 


Përmbledhje e  kontributeve të pranuara gjatë procesit të konsultimit

Konsiderohet që konsultimi përmes platformës elektronike paraqet një mundësi shumë e mirë për të marrë kontribute nga ana e palëve të interesit.

Vlen të theksohet se gjatë procesit të konsultimeve publike përmes platformës online të konsultimeve publike, MKRS ka pranuar një kontribute për Koncept Dokumentin. 

Çështje tjera

Me qëllim finalizimin e Koncept Dokumentin për Artin dhe Kulturën, janë mbajtur takime të grupit punues. 

Hapat e ardhshëm

Koncept Dokumentin për Artin dhe Kulturën, i finalizuar është proceduar për miratim në Zyrën e Kryeministrit.

SHTOJCA – tabela e detajuar me informatat për kontribuuesit, arsyetimet për përgjigjet e pranuara dhe të refuzuara

	Emri   i organizatës /individit
	Koment i organizatës /individit
	Përgjigja nga Ministria

E pranuar plotësisht

E pranuar pjesërisht 

E refuzuar


	Sqarim nga Ministria 

(veçanërisht arsyet për të mos pranuar komente të caktuara)

	Sali Shoshi

Trashëgimia Kulturore si resurs zhvillimi shoqëror, ekonomik dhe kulturor
	Ne  koncept dokument, respektivisht ne objektivat e prezantuara eshte evidente qe objektiva 1, 2 dhe 3 I dedikohen insitucioneve publike kulturore dhe kane qellim refromimin administrativ, organizativ dhe financiar, ndersa objektiva e 4 fokusohet ne avansimin e politikave kulturore. 

Vlersoj qe pikerisht objektiva 4 ne rangun hierarkise duhet te jete objektiva  kryesore e concept dokumentit ndersa objektiva 1,2 dh 3 duhet te jene specifike. Kjo per faktin qe reforma institcionale (dhe jo vetem) mund te jete kumptiplote dhe domethenese pasi t’I avansojme politikat. 

Ne lidhje me kete, dhe duke u bazuar ne literaturen mbi politikat kulturore, mendoj qe fokusi I kryesor duhet te drejtohet ne keto aspekte: nje koncensus shoqeror per  definimin e kulturës ne Kosove, perfshire edhe kulturen popullore  (tradite, trashegimine, gjuhen, kulturen publike etj) (i); casjen ne kulturë perfshire ne edukim, ne muze, monumnete, teatro etj (ii); promovimin e diversitetit(iii), përfshirjen e trashëgimisë kulturore si resurs per krijim artistik dhe kulturor(iv), edukimin e fokusuar ne kreativitet (v), infrastrukturën fizike dhe virtuale (vi), pjesëmarrjen dha angazhimin qytetarë (vii), dialogun kulturor (viii), shkëmbimet kulturore brenda vendi dhe jashte (ix), ekosistemi me shkencë dhe teknologji( x), promovimin e qendrave kreative si mundesi per te rinjet (xi), politikat e financimit financimi (xii), dimensioni ekonomi dhe social, respektivisht rolin e cultures ne rritjen ekonomike (xiii), puna kerkimore (xiv)


	E refuzuar

 
	Grupi punues pas takimit te mbajtur pas përfundimit te afateve te konsultimeve, ka shqyrtuar komentet e pranuara nga z. Salih Shoshi. 

Me këtë rast, grupi punues konsideron se në lidhje me kornizën logjike, standardeve dhe kritereve për hartimin e koncept dokumenteve respektivisht natyrën e komenteve që janë pranuar, gjatë hartimit të draftit të koncept dokumentit, është zbatuar Udhëzuesi përkatës për Hartimin e Koncept Dokumenteve i miratuar nga Qeveria e Republikës së Kosovës. Për sa më lartë, duhet të sqarohet se me rregullativën aktuale, në radhën e instrumenteve të politikave publike, koncept dokumentet ndërlidhen me natyrën e analizës dhe propozimit për vendimmarrje të Qeverisë duke i bërë të ditura me argumente faktike karakteristikat kryesore të një propozimi për një problem konkret në fushën e përgjegjësisë administrative. Në këtë drejtim, koncept dokumentet janë dokumente tipike në të cilat analizohen dhe propozohen masa për zgjidhje të problemeve aktuale rregullative sikurse mund të jenë: analiza e nevojave dhe propozimi konkret për masa legjislative (hartim dhe miratim i legjislacionit), analiza e nevojave dhe përmirësimi i mënyrës së financimit, analiza dhe propozimi për përmirësimin e kornizës së strukturave përgjegjëse për zbatim, nevoja dhe propozimi për avancim të kornizës strategjike etj. Pra, në koncept dokument është e domosdoshme të vihet në pah dallimi ndërmjet adresimit të çështjeve që janë tipike për dokumente e orientime strategjike (hartimi i strategjive) të cilat mund të propozohen që të zhvillohen por jo të zbërthehen dhe çështjeve që kanë karakter rregullativ që janë tipike për koncept dokumentet. 

Rënditja e objektivave i është përmbajtur principit bazë të çështjeve që janë tipike për koncept dokumente (adresimi i problemeve aktuale rregullatore) ndërsa vendosja e objektivës për avancim të politikave, i referohet principit që reforma rregullatore të mbështetet edhe me orientime strategjike e të cilat aktualisht vetëm mund të propozohen por jo të zhvillohen. Në këtë mënyrë edhe është vepruar. 

Konkretisht, komentet e pranuara janë të mirëseardhura por i takojnë sferës së orientimeve të ardhshme strategjike, dhe nuk mund të jenë subjekt i adresimit në këtë fazë dhe me këtë instrument të politikave publike. Propozime të tilla, janë shqyrtuar dhe diskutuar gjerësisht edhe në seancat e punimeve të grupit punues dhe janë konkluduar si të akomodueshme në këtë fazë.   

	SHSP TKK
	Fillimisht ky Koncept Dokument është hartuar nga një grup i ngushtë individesh të emruar nga Ministri aktual, ku disa prej të cilëve janë shkeles recidivist të ligjit, dhe çuditërisht ftohen për të hartu këtë Koncept Dokument, si bazament të ligjit të ardhshëm. Me një fjalë ky është një nder  rastet me eklaktante dhe me paradoksale se si shkelësit e ligjit hartojnë ligje. Poashtu në këtë grup punues, ka individë të cilët aspirojnë interesa të ngushta dhe private e që janë ftuar për të hartu këtë Koncept Dokument i cili pretendohet të rregulloj sferen e kultures, e që nga analiza jonë e thuket rezulton se i kënaqë interesat  private të tyre, thuajse shteti ynë dhe kultura, është pronë private e jo shtet demokratik, ligjor dhe i barabartë për të gjithë qytetarët e tij. 

Në këtë Koncept Dokument përmendet heqja e kufizimeve për zyrtaret e lartë, që drejtojnë Institucionet e Kultures dhe në këtë grup punues ftohet që këto kufizime, t’i heqë një përson i cili tre herë radhazi është gjind në konflikt të interesit. Por mos të harrojmë, se heqja e kufizimeve apo e mekanizmave që e parandalojnë konfliktin e interesit, perbën shkelje të të drejtave të njeriut, për shkak se  nepermjet heqjes se tyre, krijohen parakushtet për shkeljen e parimit të trajtimit të barabartë të palëve, sepse nuk mund të jeshë në të njejtën kohë edhe punëdhënes edhe punëmarres, edhe në pozitë vendosëse edhe palë në procedurë. Përndryshe heqja mekanizmave që e parandalojnë konfliktin e interesit, nuk mund të rezultoi ndryshe perveq  monopolizim i kultures, ku shefat bëhen palë dhe vëndosin edhe për vete edhe për të tjerët, për t’u angazhuar dhe normalisht se në konkurencë me të tjerët, shefat do t’i japin përparësi vetes. 

Ky Koncept Dokument, në përgjithësi nuk i përmbushë shumicën e kriterëve bazike për të progresuar me tutje, sepse është i hartuar nga persona jo kredibil që aspirojnë interesa private dhe kanë probleme me ligjin dhe të cilat interesa i kanë infiltruar brënda këtij dokumenti, elemente këto që janë në kundershtim me interesin e vet Kultures dhe pjeses së gjërë të Komunitetit Artistik.

Koncept Dokumenti nuk ka qendrueshmëri, besueshmëri dhe objektivitet në shumicën prej hallkave të tij, përfshirë Përkufizimin e Problemit, Objektivat dhe Opcionet, për shkak se i njejti rezulton se nuk është ideuar për të zgjidhur dhe sistemuar problemet që ka kultura sot, por për t’i amnistuar dhe justifikuar shkelësit dhe keqperdoruesit dhe për t’i kënaqur të njejtit me monopol në të ardhmën. 

Arsyet e përmendura tek perkufizimi i problemit janë subjektive, të paqendrushme, jokredibile dhe non sens, për shkak është e pavertetë se problemet në kulturë janë të ndërlidhura me infrastrukturën e stervjetruar ligjore e cila nuk mund t’i përgjigjet avancimit të skenes së pavarur, zhvillimit teknologjik, si dhe statusit të veçant që duhet ta kenë krijuesit dhe përformuesit e artit dhe kultures. Për dijenin e të gjithë neve, skena e pavarur dhe zhvillimi i konsiderueshem teknologjik ka egzistuar shumë kohë para se të miratoheshin një pjesë e konsiderueshme e ligjeve aktuale në kulturë. Kurse sa i takon statusit të veçant që duhet ta gëzojnë krijuesit dhe performuesit e artit, kjo leht do të zgjidhej nepermjet hartimit të një ligji të veçant, që do të percaktonte këtë status dhe do t’i jepte zgjidhje problemit të kësaj kategorie çoftë edhe në sferen e percaktimit të të drejtave të tyre fundamentale, por  assesi të shfuqizohen ligjet aktuale, duke i fuzionuar në një ligj unik, miratimi i të cilit do të ishte fatal për kulturën dhe artistët në këtë vend. 

Gjatë hartimit të këtij Koncept Dokumenti është permendur si referencë Shqipëria, Mali i Zi, Maqedonia dhe Kroacia, por në rregullimin e përgjithshëm është marrë për bazë Shqipëria, si vend shumë më i prapambetur se ne sa i takon sferes së rregullimit Juridik në Kulturë dhe jo Kroacia si vend me infrastrukturë ligjore shumë me të konsoliduar dhe avancuar. Verehet sakt se kjo referencë  të cilës i mungon arsyetimi, nuk justifikon konsolidimin ligjor të sferes së kulturës në vend, por krijon konfuzion juridik dhe parakushte për të shperlarë nga krimet e bëra individë dhe grupe të caktuara. 

Brenda këtij dokumenti, me dhjetra herë është e permendur skena e pavarur dhe është potencuar obligimi që duhet ta ketë si barrë shteti që në mënyrë të rregullt, ta financoi këtë skenë nga fondet publike. Mos të harrojmë se në asnjë vend të botës shteti nuk obligohet me ligj, që nga fondet publike ta financoj në mënyrë të rregullt skenën e pavarur, por vetëm të krijoi parakushte që ajo të funksionoi si e tillë. Një teatër, festival, shoqatë artistike e pavarur e cila nuk mund ta mbajë vetën, por e cila në mënyrë të perhershme do të varej prej financimit nga shteti, vetëm e pavarur nuk mund të jetë. Prandaj brenda këtij dokumenti egziston edhe ky paradoks, ndersa për koiçdencë koordinatori i pergjithshëm në këtë grup punues, është pronar dhe menagjer i një institucioni privat teatror, madje jo vetëm ai brenda këtij grupi. Por në anën tjetër brenda këtij dokumenti mungon arsyetimi ekzakt, se pse skena e pavarur duhet të ketë këtë trajtim, cilat janë benefitet konkrete, ekzakte, shifrore që ajo duhet të trajtohet në mënyrë të tillë?.

Në këtë dokument thuhet se grupi punues ka bërë një analizë sa i takon dëmit ekomonik të shkaktuar nga ngacjet e kësaj infrastrukture ligjore në institucionet publike kulturore, duke i nxjerrë rrezultatet nga gjetjet e Auditorit të Përgjithshëm, por të njejtin hulumtim ky grup punues, ka hezituar ta bëjë edhe për skenën e pavarur dhe perfituesit sistematik të fondeve publike me dekada të kësaj skene. 

Këto gjetje edhe pse të nxjerra nga Zyra e Auditorit të Përgjithshëm janë subjektive në referencë, sepse ky dëm ekonomik nuk ka ndodhë për shkak të papërshtatshmërisë se infrastruktures ligjore, por për shkak të keqmenagjimit, shkeljeve sistematike të ligjit dhe keqpërdorimeve të ndodhura në këto institucione, të cilat shkelje nuk janë permendur fare në këtë dokument, sepse vet disa prej hartuesve të tij siç e permendem me lart rezulton të jenë shkëles të vertetuar të ligjit.

Prandaj si perfundim, Shoqata Sindikale e Teatrit Kombëtar të Kosovës, konsideron se probelmet në kulturë dhe institucionet e kultures në vendin tonë, nuk janë të nderlidhura me infrastrukturën e vjetëruar ligjore, (ku përkundrazi është e pamohueshme se ne si shtet kemi infrastukturë ligjore, shumë me të avancuar se një pjesë e konsiderueshme e shteteve të rajonit), por me mungesen e konsiderueshme të respektimit të ligjeve egzistuese, përfshirë edhe moszbatimin e vendimeve të institucioneve ligjzbatuese si Gjykata, Agjencia Kunder Korrupcionit, Avokati i Popullit etj, si dhe klanokracisë, familjarizmit dhe korrupcionit sistematik në këto institucione. Prandaj ne si Shoqatë, rekomandojmë që në mënyrë urgjente MKRS të heqë dorë nga kjo avanturë e filluar dhe menjeher të zbatoj vendimet e Institucioneve të Pavarura Ligjzbatuese, të vejë para përgjegjesisë të gjithë  shkelesit e ligjit, si dhe të filloj miratimi dhe ndryshimi i disa akteve  të cilat janë diktuar me vendim të formes së prerë të Gjykates dhe Raport të Institucionit të Avokatit të Popullit. 

Përndryshe sa i takon infrastruktures ligjore, ne jemi të bindur se nuk egziston nevoja e miratimit të ligjit unik i cili do të krijonte mjegull, konfuzion e paqartësi, por plotësimi i aty-këtushëm i ligjeve egzistuese dhe eventualisht pasurimi me ndonjë ligj të ri, si psh ligji për statusin e krijuesve dhe përformuesve të artit.


	E refuzuar

 
	Grupi punues, pas përfundimit të afatit të konsultimeve publike në përputhje me rregulloret e Qeverisë së Republikës së Kosovës në fuqi, ka pranuar komentet nga, për sa thuhet, Shoqata Sindikale e Teatrit Kombëtar të Kosovës. Në lidhje me komentet konkrete Grupi Punues ofron përgjigjet si në vijim: 

1. Lidhur me kontestimin e grupit punues që ka hartuar këtë koncept dokument, Grupi Punues e vlerëson si të pa qëndrueshëm për shkak se emërimi i Grupit Punues është bërë nga Sekretari i Përgjithshëm i MKRS –së dhe jo nga Ministri për sa thuhet në komente. Grupi Punues është emëruar në zbatim të plotë të Udhëzimit për hartimin e koncept dokumenteve dhe në përbërjen e tij, sipas procedurave juridike në fuqi, ka pasur përfaqësim nga departamentet përkatëse të MKRS –së, nga Zyra e Kryeministrit, nga Ministria e Financave dhe nga ekspertë të jashtëm që sipas udhëzuesit dhe doracakut zyrtar, ministritë kanë të drejtë të përfshijnë në grupet përkatëse punuese. Pra, në tërësi ka pasur zbatim rigoroz të legjislacionit në fuqi që rregullon të drejtat, përgjegjësitë, kompetencat dhe autorizimet e institucioneve sponsorizuese për zhvillimin e koncept dokumenteve.

2. Lidhur me pretendimet për kredibilitetin moral, profesional dhe precetendeve për shkelje të ligjit, MKRS konsideron se një gjë e tillë nuk mund të vlerësohet subjektivisht dhe në bazë të përceptimeve të palëve por kjo cështje është mandat dhe përgjegjësi e institucioneve kushtetuese që kanë prerogativa për të administruar drejtësinë në Republikën e Kosovës. 

3. Lidhur me pjesëmarrjen e grupeve të ngushta të njerëzve që kanë punuar në këtë draft, MKRS i vlerëson si pretendime të pa baza sepse për një kohë të gjatë, nga ana e Ministrit të Kulturës, Rinisë dhe Sportit është zhvilluar procesi i konsultativ me komunitetin në të cilat takime janë marrë vlerësime dhe propozime për adresimin e problemeve sistematike në kulturë, në të cilat takime është mbajtur procesverbal dhe të cilat janë vënë në shqyrtim faktik nëse qëndrojnë apo jo dhe më pas janë përfshirë në propozimet e koncept dokumentit. Nga ana tjetër, gjatë shqyrtimit të të dhënave dhe hartimit të draftit, kanë marrë pjesë numër i madh i zyrtarëve publik me përfaqësim ndërinstitucional dhe ekspertizë të jashtme gjegjësisht nuk qëndron argumenti se kanë marrë pjesë numër i ngushtë i njerëzve.  

4.Lidhur me pretendimin për sa thuhet, heqjen e kufizimeve për konfliktin e interesit, MKRS vlerëson se një pretendim i tillë është i pa qëndrueshëm. Në asnjë paragraf të vetëm nuk është pretenduar që të largohen kufizimet për konfliktin e interesit. Kjo gjë mund të mos jetë kuptuar ose është keqinterpretuar kur është analizuar cështja e eleminimit të kundërthënieve apo kufizimeve që nuk justifikohen me kuptimet e nocionet ligjore të funksionimit të institucioneve publike kulturore ose të konfliktit të kompetencave apo keqrregullimeve të caktuara. Kjo është krejtësisht një cështje tjetër dhe nuk nënkupton shmangie apo përjashtim nga detyrimet e zyrtarëve publik për të mos vepruar hjatë ushtrimit të detyrës zyrtare, në kushtet e konfliktit të interesit.  

5. Lidhur me kontestimet për mospërmbajtje të qëndrueshmërisë dhe ndërlidjes logjike ndërmjet kapitujve, MKRS vlerëson se ky argument nuk qëndron sepse në të gjitha nivelet janë reflektuar problemet, shkaqet, pasojat, objektivat, opsionet dhe nivelet tjera të analizave të zhvilluara sipas procedurave standarde që nuk lejojnë shkarje të tilla. Përtej diskutimit në nivel deklarativ, MKRS vlerëson se përgjegjësinë e tillë për të mbikëqyrur institucionet gjatë hartimit të kësaj natyre të dokumenteve, sipas rregulloreve në fuqi, e ka Zyra e Kryeministrit dhe vlerësimet e tyre zyrtare janë pozitive në tërësi. 

6. Lidhur me, sa thuhet në komente, paqëndrueshmërinë e njërës nga shumë problemet e identifikuara që ka të bëjë me legjislacionin e vjetërsuar, MKRS vlerëson se komenti është deklarativ dhe nuk ofron argumente faktike. Nga ana tjetër, materiali i përfshirë në pjesën e përkufizimit të problemit, ofron argumente të mjaftueshme pse ky legjislacion aktual, është i tejkaluar dhe nuk i reflekton sfidat e kësaj kohe. Po i përmendim vetëm disa: një pjesë e këtij legjislacioni është hartuar dhe miratuar në një periudhë kur Kosova nuk ka qenë e shpallur shtet i pavarur dhe sovran, pra para vitit 2008; Kosova ka pasur rregullim tjetër kushtetues nga cfarë ka sot, Kosova ka pasur buxhet të përmasave tjera nga cfarë ka sot, ka pasur GDP tjetër nga cfarë ka sot, ka pasur rregullim të administratës shtetërore tjetër nga cfarë ka sot, ka pasur fond të kuadrove tjetër nga cfarë ka sot, ka pasur bazë ligjore horizontale tjetër nga cfarë ka sot, ka qenë në stad tjetër të te procesit të integrimit evropian nga cfarë ka sot. 

7. Lidhur me cështjen e statusit të krijuesve dhe performuesve të artit, MKRS konsideron se kjo cështje ka marrë vëmendje në strukturën e koncept dokumentit dhe nuk ka se cfarë të shtojë më tutje. Ndërsa përkitazi me arsyeshmërinë e miratimit të një ligji unik për kulturën, këtë vendim e përcakton struktura e argumenteve juridike që ofron sistemi ynë juridik e kushtetues. Pra nëse cështjet e cakatuara, që sipas sistemit tonë, nuk mund të rregullohen me një nivel tjetër të legjislacionit përvec atij parësor, janë të unisuara (nënkupto përcaktimin tek Ligji për Administratën Shtetërore ku rregullohet se institucionet e shërbimit publik, sa i përket themelimit, organizimit, funksionimit, shuarjes dhe bashkimit të tyre) mund të bëhen vetëm me ligj, atëherë, nuk ka arsye të hartohen më shumë ligje për të krijuar mbirregullim të panevojshëm derisa është e mundur që cështjet konkrete, të i nënshtrohen nivelit dytësor të legjislacionit. 

8. Ndërkaq lidhur me pretendimin tjetër se gjatë hartimit të këtij koncept dokumenti janë përmendur si referencë Shqipëria, Mali i Zi, Maqedonia dhe Kroacia, por në rregullimin e përgjithshëm është marrë për bazë Shqipëria, grupi punues vlerëson që pretendimi i ngritur është i paqëndrueshëm dhe i pabazë.  Kjo për faktin se sipas Udhëzuesit dhe Doracakut për Hartimin e Koncept Dokumeneteve, Mjetit 18: Testi i Konkurrueshmërisë Rregullative i cili ndihmon në përcaktimin e standardeve ligjore që janë të krahasueshme me ato të përcaktuara në vendet e rajonit dhe vendet e Bashkimit Evropian, në hapat që duhet të realizohen për testin e konkurrueshmërisë rregullative rekomandon të zgjidhen vendet për krahasim sikurse Shqipëria, Mali i Zi dhe Kroacia, pa përjashtuar mundësinë e krahasimit edhe me vendet tjera. Në këtë kuadër, grupi punues në përputhje me Udhëzuesin dhe rregullat e përcaktuara ka bërë analizë krahasimtare me praktikat e vendeve të rekomanduara në këtë udhëzues pa paragjykuar nivelet e rregullimit juridik të shteteve me të cilat është bërë analiza komparative.

9. Pretendimi për të kontestuar propozimin për rregullimin ligjor si interes publik i skenës së pavarur kulturore, duket se është ndërtuar mbi kushtet e moskuptimit të themeltë të propozimeve. Si fillim, askund nuk përcaktohet se shteti do të vetëobligohet me financimin e kësaj skene. Aty përcaktohet se skena e pavarur do të marrë një rregullim të posaçëm ligjor me qëllim që të mos trajtohet me skemën aktuale të rregullave të përgjithshme e të cilat po prodhojnë mungesë të rezultateve kundrejtë fondeve të alokuara për vite me radhë deri më tani, me gjithë faktin se, kjo skenë, marrë në tërësi jetën kulturore në Kosovë, ka një rol të pazëvendësueshëm të pasurimin e kësaj sfere të interesit publik. Cështja e financimit të skenës së pavarur është vendimmarrje që shprehë mundësitë ose pamundësitë buxhetore të Qeverisë dhe institucioneve tjera të Republikës së Kosovës, mirëpo, në rastet kur do të ketë financim, ky i fundit duhet të zhvillohet në një kuadër të qartë ligjor të rregullimit të interesit publik i shoqëruar me një strukturë të procedurave që garantojnë trajtim në kushte të barabarta, transparencë, llogaridhënie dhe arritje të vlerës për para. 

10. Pretendimet tjera, janë të natyrës deklarative.

